
УДК 338.23 

ЖАҺАНДАНУ ҤРДІСІНДЕ ҚАЗАҚСТАНДЫҚ БИЗНЕСТІҢ ӘЛЕУМЕТТІК 

ЖАУАПКЕРШІЛІГІНІҢ МАҢЫЗЫ МЕН ЕРЕКШЕЛІКТЕРІ 

Манақбай Д.Б. Л.Н.Гумилев атындағы Еуразия ұлттық университеті, Астана қ. 

damira_mb_94@mail.ru    

Бизнестің ҽлеуметтік жауапкершілігі – ҿркениетті экономиканың, саясаттың, қоғамның 

фундаменталды құндылықтарының бірі. Бизнесмендер бизнестің тұрақты жҽне ұзақ мерзімді дамуы, 

кҽсіпорынның мҽртебесі, бизнестің инвестициялауға тартымдылығының жоғарылауы, бизнестің 

билік пен қоғаммен ҿзара ҽрекеттестігі сияқты мҽселелерді ұғына отырып, ҽлеуметтік жауапкершілік 

– ҿз ісінің міндетті атрибуты екенін түсінеді.  

Бизнестің басты қағидасы табыс табу екені сҿзсіз белгілі. Сонымен қатар кҽсіпкерлердің ҿз 

мүмкіндіктеріне қарай халықтың ҽлеуметтік жағдайына қарайласып отыруы дүние жүзі бойынша 

практикаға кең тараған құбылыс екені де анық. Бірақ, мұның ҿзі орталық немесе жергілікті атқарушы 

органдардың мҽжбүрлеуімен немесе талап етуімен емес, еріктілік жағдайында, атқарушы билік 

органдармен меморандумдарға қол қою арқылы атқарылса, нҽтиженің де қомақты болатынын ҿмірдің 

ҿзі кҿрсетіп отыр. 

Буххольц, Робинс жҽне Десензо ғалымдарының зерттеулеріне сҽйкес, ҽлеуметтік 

жауапкершілік үрдістерінің ішінде еркін жауапкершілік орын алады. Бұл үрдіс бойынша, заңдар жҽне 

экономикада қарастырылған фирманың міндеттерімен қатар, қоғам үшін пайдалы болып табылатын 

ұзақ мерзімді мақсаттарға жетуге ұмтылыс болуы тиіс. Ұйымдар қоғам деңгейінде күтімдерді ақтап, 

моральдік борышын атқаруы қажет. Бұл дегеніміз, дұрыс мінез-құлық барлық қоғам үшін ұзақ 

мерзімді амандықтан туындайды [1]. 

Дҽстүрлі түрде қоғамның ҽлеуметтік проблемалары мемлекеттің қамқорлығы деп есептелінеді. 

Нарықтық қарым-қатынастардың дамуының бастапқы кезеңінде мұндай позиция Қазақстан 

Республикасына ғана емес, сонымен қатар, басқа елдерге де  тҽн болды.  

Дегенмен, ҿз кезегінде бизнес тек ҿз ісін басқарумен жҽне пайда табумен шектелмей, сонымен 

қатар, ҽлеуметтік проблемаларды шешу мҽселесіне де атсалысу қажеттігін түсіне бастады. Жеке 

компаниялардың, бизнес ҿкілдерінің мұндай позициялары ең алдымен жалпы қоғамның дамуы 

арқылы жүзеге асады [2].  

Бизнестің менеджмент жүйесіндегі ҽлеуметтік жауапкершілігін қалыптастыру Қазақстан үшін 

жалпыұлттық мақсат болып табылады. Ең алғаш бұл тақырыпты ҚР Президенті Н.Ҽ.Назарбаев ҿзінің 

2005 жылғы Қазақстан халқына жолдауында жҽне Республика кҽсіпкерлерінің ІІ Конгресінде кҿтерді. 

Қазіргі таңдабизнестің ҽлеуметтік жауапкершілігі моделін тиімді қалыптастыру мен мҽселелерін 

шешу бойынша пікірлер жҽне тҽжірибелер алмасу бойынша іс-шаралардың бастамашысы болып 

«Атамекен» ҚР Ұлттық кҽсіпкерлер палатасы, Қазақстандағы БҰҰ даму бағдарламасы болып 

табылады [3].  

Он жыл ішінде Қазақстан Республикасында ҿз қызметін қоғам мүддесі үшін атқарып келе 

жатқан бизнес ҿкілдерінің ҽлеуметтік жауапкершілігінің жағдайын жақсарту жҽне дамыту, 

халықаралық деңгейдегі стандарттар мен талаптарға сҽйкестендіру, бизнес жҽне азаматтық қоғам 

үшін қолайлы орта тудыру мақсатында бірқатар маңызды іс-щаралар атқарылып келді. Солардың 

ішінде, атап ҿтсек, ең маңызды оқиға бұл – 2015  жылғы сҽуір айындағы Корпоративтік ҽлеуметтік 

жауапкершілік бойынша Ұлттық тұжырымдаманың қабылдануы. Тұжырымдаманың басты мақсаты – 

ҿз кезегінде қоғамдағы, сондай-ақ, мекеме ішіндегі экономикалық, ҽлеуметтік жҽне экологиялық 

мҽселелерді шешуге жҽрдемдесетін бизнесті жауапкершілікпен жүргізу моделін қалыптастыру. 

Ҽлеуметтік жауапкершілік элементтерін енгізу кҽсіпорын жҽне жұмыс беруші үшін нақты 

басымдықтар ҽкеледі.  

Тұжырымдамаға ҽлеуметтік жауапкершіліктің 7 сұрағы енгізілді: адамдардың құқығын сақтау, 

қоршаған ортаны қорғау, тұтынушылардың мүдделерін сақтау, адал ресми тҽжірибе, корпоративті 

басқару, қауымдастықтар ҿмірі мен дамуына атсалысу. Сонымен қатар, Қазақстанда бизнестің 

ҽлеуметтік жауапкершілігін дамыту мақсатында «Алтын Сапа», «Парыз» сияқты байқаулар 

ұйымдастырылып келеді [4]. 

Ұлттық тұжырымдама жобасы барлық мемлекеттік органдарды, халықаралық ұйымдарды, 

шағын жҽне орта бизнес кҽсіпорындары мен трансұлттық корпорацияларды, ҽлеуметтік 

ҽріптестіктерді, үкіметтік емес ұйымдарды жҽне ҿзге де қызығушылық танытқан заңды жҽне жеке 

тұлғаларды Қазақстандағы корпоративтік ҽлеуметтік жауапкершілікті дамыту жҽне ынталандыру 

үшін жаңа механизмдер мен іс-шаралар Жоспарын жасауға шақырады. Себебі ҽлеуметтік 

жауапкершілік ол ҿзара тиімді ҽріптестік, ал ҿзара тиімді ҽріптестік қана озық ҽлемдік тҽжірибеге 

негізделген корпоративтік ҽлеуметтік жауапкершіліктің ұлттық моделін қалыптастырып, жылжытуға 

сүбелі үлес қосатын жалғыз тиімді даму жол болып табылады. 

Бұл феноменнің жаһандық даму үрдісінде кҽсіпорынды басқару жүйесіндегі тиімділікке жету 

үшін қандай артықшылықтарға ие екендігі туралы қарастырсақ. Ең алдымен, корпоративтік басқару 

ҽлеуметтік жауапкершілік пен қаржылық тиімділік арасындағы ҿзара байланыстың маңызды факторы 

болып табылады. Компанияның ҽлеуметтік жауапкершілігі мен қаржылық тиімділігінің ҿзара 

байланысының теориялық тҽсілдерінің қатарына келесілер жатады: 

 Стейкхолдерлер теориясы (stakeholder theory), ҽлеуметтік ҽсер теориясы (social impact 

theory) немесе құралдық/ресурстық теория (instrumental theory); 

 Белгілік/беделдік теория (signaling/reputation theory); 

 Жеткіліксіздік теориясы (slack resources, available funding theory); 

 Менеджмент опортунизмі теориясы (managerial opportunism theory); 

 Орын басу теориясы (trade-off theory); 

 Синергиялық ҽрекет теориясы (synergistic theory) [5]. 
Қазіргі қоғамның қарқынды дамуы заманында қаржылық емес есеп ҽзірлеуші компаниялардың 

саны жылдан жылға артып келеді. Ҽсіресе, тұрақты даму негізінде, экономикалық, ҽлеуметтік, 

экологиялық, адам ресурстары жҽне басқа да салалар бойынша ҽлеуметтік жауапкершілік 

кҿрсеткіштерін қарастыратын Есептілік жҿніндегі Жаһандық бастамаға (GRI) сҽйкес қаржылық емес 

есептің ҿзектілігі жыл сайын артуда. Қазіргі таңда қаржылық жҽне қаржылық емес кҿрсеткіштердің 

бір есепте берілуін біріктіретін сҽйкестендірілген есептілік жҿніндегі нұсқаулық жобасы ҽзірленіп 

жатыр [6].  

Осы тұрғыда қоғам ҿмір сүруінің экономикалық, экологиялық, ҽлеуметтік салаларындағы 

бизнестің міндеттемелерін анықтайтын заңнамалық құжаттар қатары орындалып келеді: 

 Экономикалық ынтымақтастық жҽне даму ұйымының халықаралық кҽсіпорындар үшін 

Ережесі (The Organization for Economic Co-operation and Development (OECD) Guidelines for 

Multinational Enterprises); 

 Компаниялар үшін Адам құқықтарын сақтау жҿніндегі Халықаралық Амнистия (Amnesty 

International); 

 БҰҰ Жаһандық келісімі (Global Compact) жҽне т.б. 

Корпоративтік ҽлеуметтік жауапкершіліктің есептілік даярлау жүйесінің мҽселелерін келесі 

құжаттардан кҿруге болады: 

 Есептілік жҿніндегі Жаһандық бастаманың Тұрақты даму саласындағы есептілік жҿніндегі 

нұсқауы (GRI G4); 

 АА1000 Стандарттар сериясы; 

 ISO 9000, ISO 14063, ISO 26000, SA 8000, OHSAS 18001 секілді тұрақты даму 

саласындағы басқару жҽне сертификаттау жүйелері, сондай-ақ DJSI , FTSE4Good, KLD 

Domini 400 сияқты мамандандырылған рейтингтік индекстер жҽне т.б [6]. 
Қазіргі таңда ТМД елдері қатарында Жаһандық келісімге қатысушылардың ішінде Украина 

жетекші орын алады, халықаралық деңгейде украиналық  55 компания  ҽлеуметтік жауапкершілікті 

бҽсекелестіктің басым артықшылығы жҽне бизнес-стратегиясы ретінде қарастырады. ТМД елдері 

ішінде Қырғызстан, Тҽжікстан жҽне Ҿзбекстан БҰҰ Жаһандық келсіміне қатыспайды, ал Ресей жҽне 

Беларусь елдерінен, сҽйкесінше, 35 жҽне 28 компаниялар келісімге мүшелік етеді. Қазақстанда 13 ірі 

компания жҽне 11 қоғамдық бірлестік БҰҰ Жаһандық келісіміне қатысушылар қатарында [7]. 

БҰҰ Жаһандық келісімі – ұйымның жауапты азаматтық позициясын қалыптастыруға жҽне 

ҿзгерістерді ынталандыруға, сондай-ақ новаторлық шешімдер мен серіктестіктерді қолдауға 

бағытталған ерікті бастаманы білдіреді.  Бұл келісім тиімділікті қамтамасыз ету құралы немесе 

бағасы болып саналмайды. Дегенмен, ол ұйым қызметіне қатысты жоғары сапа мен деректілікке қол 

жетуге бағытталады.  

Жаһандық келісім адам құқықтары, еңбек қатынастары, қоршаған ортаны қорғау жҽне 

сыбайлас жемқорлыққа қарсы күрес салалары бойынша келісілген жалпыға ортақ қағидаларды 

қарастырады, жҽне оларға сҽйкес ҿз қызметтері мен стратегияларын атқаруды қалайтын 

компанияларды білдіреді. Бұл ҽлемдегі ең ірі жаһандық бастама саналып, оның қатарына ҽлемнің 

100-ден астам елдері мүшелік етіп келеді. Жаһандық келісімнің ең бастапқы міндеті бизнес пен 

нарықтардың ҽлеуметтік легитимділігін кҿрсету жҽне қамтамасыз ету болып табылады.   

Елімізде отандық компаниялардың аталған құжаттарды қолдану практикасы бар. Сонымен 

қатар, бірқатар мемлекеттік стандарттар қабылданып, реттеу жұмыстарын жүргізіп келуде. Мысалы, 

Қазақстан Республикасының «Ҽлеуметтік жауапкершілік. Талаптар» Мемлекеттік стандарты (CT РК 

1352-2005 (SA 8000:2001, Mod) жұмыс берушінің ҽлеуметтік жауапкершілік мҽселелеріндегі 

корпоративтік құндылықтарын жылжыту мақсатында ҽзірленген, ұйымның ҽлеуметтік 

жауапкершілігіне жаһандық кеңістіктегі қолданбалы талаптарды таратуға ықпалдасады.  

Стандартта еңбек қатынастарына ерекше назар аударылған. Қазақстан Республикасының 

«Кҽсіби қауіпсіздік жҽне еңбекті қорғау менеджмент жүйелері» Мемлекеттік стандарты (CT РК 1348-

2005 (OHSAS 18001:1999, mod) да ұсынылады, алайда ол қолданылуы міндетті стандарт болып 

есептелмейді. Бұл стандарт ұйымның кҽсіби қауіпсіздігі мен еңбекті қорғау саласындағы саясаты 

жҽне мақсаттарын, сондай-ақ осы саладағы ұйым қызметін іштей жҽне сыртқы ұйымдар тарапынан 

бағалауын регламенттейді. Қазақстанда 2013 жылдың қаңтар айында ҚР Индустрия жҽне сауда 

министрлігінің (Инновациялық даму министрлігі – қаз.) Техникалық реттеу жҽне метрология 

комитеті ICO 26000:2010 Халықаралық стандартын бекітті. Бұл стандартта ҽлеуметтік жауапкершілік 

негізіне жататын қағидалар келтірілген, ұйым қызметіндегі ҽлеуметтік жауапты мінез-құлық 

интеграциясы жҽне мүдделі жақтардың ҿзара ҽрекеттестігі жҿнінде ұсыныстар беріліп, сондай-ақ 

ҽлеуметтік жауапкершіліктің мойындалған заманауи негізгі тақырыптары мен ұйым қызметіне 

қатысты мүдделі жақтардың күтулері жүйеге келтірілген. Стандарт сертификаттауға 

арналмағанымен, оның ұсыныстарын барлық типтегі ұйымдар қолдана алады [6]. 

Жаһандану үрдісінде бизнестің ҽлеуметтік жауапкершілігінің тағы бір ҿзекті атрибуты ретінде 

персоналды дамыту мен бизнестің ішкі корпорациялық жауапкершілігін айтуға болады [8]. Заманауи 

қоғамда, сондай-ақ Қазақстан қоғамында қазіргі замандық бизнестің ұтымдылығындағы негізгі 

басымдық нарық немесе брендтер емес, біртұтас бүтін жүйе ретінде компанияның (кҽсіпорын, ұйым, 

т.б.),  адамдық фактор болып табылады.  

Осыған байланысты қазақстандық кҽсіпорындарда басқару жүйесі, ҽсіресе персоналды басқару 

маңызды салалардың бірі болып есептелінеді. Қорытындылай келе, қазіргі таңда елімізде 

бизнесменнің тек ҿзінің жеке пайдасы мен кҽсіпорынның даму ықтималдылығын ғана ойлап 

отырғаны емес, сонымен-қатар, қоғамға қажетті кҿмекті ұсыну ниетінің бар екенін атап ҿту керек. 

Кҽсіпкерліктің ҽлеуметтік функциясы тұрғысынан қарастыратын болсақ, іскерлер қаржыны елге 

игілік ҽкелетін ҿндіріске салу керек. Пайда қоғам мүддесіне бағытталғаны жҿн.  Кҽсіпкер тек 

бизнеспен сҽтті айналысу ғана емес, халыққа пайда тигізу, ҽлеуметтік жауапты болу ниеттерінің бар 

екенін аңғартады. Бұл ҿз кезегінде елімізде халықтың ҽл-ауқатын жақсарту, халықаралық кеңістікте 

жетекші бҽсекеге қабілетті елдер қатарына қосылу мен қоғамның тұрақтылығын сақтауға ықпал 

етеді.  

